
NOTA PUNT "I/A" 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Suġġett: Deċiżjoni tal-Kunsill dwar l-iffirmar, f'isem l-Unjoni Ewropea, u l-
applikazzjoni proviżorja tal-Ftehim Qafas Avvanzat bejn l-Unjoni Ewropea u 
l-Istati Membri tagħha, min-naħa waħda, u r-Repubblika taċ-Ċilì, min-naħa 
l-oħra 

- Dikjarazzjoni mill-Ġermanja 
  

Dikjarazzjoni mir-Repubblika Federali tal-Ġermanja 

Ir-Repubblika Federali tal-Ġermanja tilqa' l-iffirmar tal-Ftehim Qafas Avvanzat bejn l-Unjoni 

Ewropea u l-Istati Membri tagħha, minn naħa waħda, u r-Repubblika taċ-Ċilì, min-naħa l-oħra, bil-

fehim li l-Partijiet ser jagħmlu l-aħjar sforzi biex jiksbu interpretazzjoni vinkolanti li tispeċifika l-

istandards tal-protezzjoni tal-investiment permezz ta' deċiżjoni qrib iż-żmien tal-Kunsill Konġunt 

UE-Ċilì. 

F'dan il-kuntest, ir-Repubblika Federali tal-Ġermanja tenfasizza r-rilevanza tad-Dikjarazzjoni 

Interpretattiva Konġunta dwar id-Dispożizzjonijiet dwar il-protezzjoni tal-investiment li jinsabu fil-

Ftehim Qafas Avvanzat bejn l-Unjoni Ewropea u l-Istati Membri tagħha u ċ-Ċilì, mehmuża ma' dak 

il-ftehim, li diġà ssaħħaħ id-dritt ta' regolamentazzjoni fir-rigward ta' miżuri għall-protezzjoni tal-

klima. 

 


